REPUBLIKA E SHQIPERISE

KOMISIONI QENDROR | ZGJEDHJEVE

VENDIM

PER

SHQYRTIMIN E KERKESES NR. 4, DATE 15.11.2024 TE KOMISIONERIT SHTETEROR TE ZGJEDHJEVE

Komisioni i Ankimimeve dhe Sanksioneve né mbledhjen e datés 05.12.2024, me pjesémarrjen e:

Elvis CEFA
Elvin LAKO
Ledio Braho
Koli BELE

Shgyrtoi ¢éshtjen me:

KERKUES:

OBIJEKT:

BAZE LIGJORE:

- Relator
- Anétar
- Anétar

- Anétar

Komisioneri Shtetéror i Zgjedhjeve

Kérkesé pér vendosje sanksioni administrativ referuar vendimit nr.
187, daté 08.10.2024, “Pér shqyrtimin administrativ té& denoncimit nr.
2 ID nga Koalicioni Pér Reforma, Integrim dhe Institucione té
Konsoliduara (KRIIK), ndaj personave pérgjegjés pér shkeljet
administrative pér zgjedhjet e pjesshme pér kryetar té bashkisé
Himaré té datés 4 gisht 2024”, té Komisionerit Shtetéror té
Zgjedhjeve

Nenet 19 pika 1 shkronja “dh”, “f” dhe pika 2 e neneve 91, pika 1 té
ligjit nr. 10019, daté 29.12.2008 Kodit Zgjedhor i Republikés sé

té Komisionerit Shtetéror té Zgjedhjeve”




Shqipérisé”, té ndryshuar, pika 2, té nenit 3 té vendimit nr. 9, daté
24.12.2020, té Komisionit Rregullator.

Komisioni i Ankimimeve dhe Sanksioneve pasi shgyrtoi dokumentacionin e paragitur,

Rrethanat e ¢éshtjes:

1. Prané Komisionit Qendror té Zgjedhjeve éshté administruar denoncimi me shkresén nr. 2335
mé daté 02.08.2024 nga Koalicionin Pér Reforma, Integrim dhe Institucione té Konsoliduara
(KRIIK) .

Népérmjet kétij denoncimi té regjistruar nga KQZ me nr. 2 ID, pretendohet si vijon:

“Né kuadér té zgjedhjeve té pjesshme pér kryetar té Bashkisé Himaré, KRIIK po monitoron nga
afér gjithé procesin e pérgatitjes sé tyre, si dhe fushatén elektorale té subjekteve garuese, Né
funksion té fushatés sé tij elektorale, kandidati i Partisé Socialiste pér kryetar bashkie, z. Vangjel
Tavo si dhe pérfaqésues té késaj partie, kané zhvilluar né datén 01.08.2024, njé takim elektoral,
né Borsh, né oborrin e shkollés sé Mesme e Bashkuar “Qazim Pali”, Borsh. Ky takim éshté
postuar nga kandidati né fagen e tij zyrtare né Facebook, e shogéruar me shkrimin:

“Njé takim tejet i pérzemért né Borshin e bukur, me histori té pasur, me monumente kulturore
historike dhe me banoré mikprités e punétoré. Ndihem i nderuar qé banorét vendosin besimin e
tyre te mua, e ndajné me mua shqgetésimet dhe problemet qé hasin ¢do dité. Besimi i tyre mé bén
edhe mé té pérkushtuar qé pas 4 gushtit té punoj pér zgjidhje sa mé té shpejta té ¢éshtjeve qé e
shgetésojné komunitetin. Fjala ime sot éshté njé premtim i mbajtur nesér. Eshté njé kontraté
publike né pérmbushjen e té gjitha premtimeve pas 4 gushtit. Sepse té dielén nuk ka thjesht
ZGJEDHIE por éshté dita kur nis ZGJIDHJA pér té gjitha shqgetésimet dhe nevojat e banoréve,
Vangjel Tavo #1.”

2. Komisioneri Shtetéror i Zgjedhjeve, pasi shqyrtoi paraprakisht ¢céshtjen, vleréson se informacioni
apo té dhénat e treguara krijojné njé bazé té mjaftueshme pér té nisur hetimin administrativ. Né
mbéshtetje té€ pércaktimit té nenit 8, pika 1, shkronja “a” dhe “b”, té vendimit nr. 9 daté
09.03.2021, té Komisionit Rregullator, Komisioneri Shtetéror i Zgjedhjeve vijoi hetimin
administrativ.

3. Komisioneri Shtetéror i Zgjedhjeve, né pérfundim té hetimit administrativ vendosi t'i kérkojé
KAS-it vendosjen e sanksioneve administrative ndaj anétaréve té 8 grupeve té numérimit té
votave, gjithésej 28 persona.

4. Administrata e Komisionit Qendror té Zgjedhjeve ka kérkuar nga subjektet pérkatése népérmjet
adresés sé postés elektronike e-mail, informacion sqarues né lidhje me shkaget dhe rrethanat e
kryerjes sé shkeljeve té pretenduara.

. Neni 91, pika 1 e Kodit Zgjedhor parashikon se “Me pérjashtim té rasteve té parashikuara me
ligj, nuk mund té pérdoren ose té vihen né mbéshtetje té kandidatéve té partive politike ose té
koalicioneve né zgjedhje burime té organeve apo enteve publike né nivel gendror ose vendor,
apo cdo lloj enti tjetér ku shteti zotéron kapitale apo kuota ose/dhe eméron shumicén e organit
mbikéqyrés apo organit administrues té entit, pavarésisht nga burimi i kapitalit ose pronésia.”
Komisioni Rregullator, né vendimin nr. 9, né nenin 3, pikal.3/c, qartésisht ka pércaktuar se
“veprimtari té ndaluara”, jané edhe ato veprimtari qé pérfshijné: “vénien né dispozicion té
aseteve té luajtshme dhe té paluajtshme té parashikuara né nenin 142, té ligjit 7850, daté
29.07.1994, “Pér Kodin Civil té Republikés sé Shqipérisé”, té ndryshuar, pér géllime zgjedhore,
gé jané né pronési apo administrim té organeve apo enteve publike né nivel gendror ose té
njésive té vetégeverisjes vendore, apo enteve publike né nivel gendror ose té njésive té
vetégeverisjes vendore, apo c¢cdolloj enti tjetér ku shteti zotéron kapital/kuota/aksione ose/dhe
eméron shumicén e organit mbikéqyrés apo organit administrues té entit”.

. Né pérfundim té shqyrtimit administrativ, si dhe né mbéshtetje té nenit 19, pika 1, shkronjat
“dh”, “t” dhe “n”, pika 2, nenit 91 té ligjit nr. 10019, daté 29.12.2008, “Kodi Zgjedhor i
Republikés sé Shqipérisé”, té ndryshuar, vendimit nr. 9, daté 24.12.2020, té€ Komisionit
Rregullator”, i propozoj Komisionit té Ankimimeve dhe Sanksioneve, marrjen e masés
administrative ndaj:

-Zj. Haide Dhuli, Drejtorit té Shkollés sé€ Mesme té Bashkuar “Qazim Pali”, Borsh, gjobé né
masén 4 000 (katér mijé) leké, referuar nenit 171, pika 1 e Kodit Zgjedhor;

-Z. Vangjel Tavo, kandidat pér bashkiné Himaré, gjobé né masén 100 000 (njégind mijé)
leké, referuar nenit 172, pika 1 e Kodit Zgjedhor

. Né pérputhje me rregulloren “Pér ményrén e funksionimit dhe zhvillimit té seancave té
Komisionit té Ankimimeve dhe Sanksioneve”, u hodh shorti pér caktimin e relatorit dhe u caktua
anétari z. Elvis Cefa relator i ¢éshtjes.

. Né datén 05.12.2024 KAS-i zhvilloi seancén e shqgyrtimit té kérkesés sé Komisionerit né prani té
pérfagésuesve té administratés sé KQZ-s€, té ngarkuar me pérfagésimin e kérkesés dhe me
pjesémarrjen e zj. Mariola Ndina, pérfagésuese me autorizim pér z. Vangjel Tavo.

Pérfagésuesi i Komisionit Qendor té Zgjedhjeve, parashtroi né shqyrtimin e kérkesés rrethanat e
¢éshtjes dhe konstatimin e shklejes sé kryer.

10. Pérfagésuesi me autorizim i z. Vangjel Tavo u shpreh sé kandidati Partisé Socialiste, ka organiziar
njé takim elektoral né oborrin e shkollés sé mesme té bashkuar “Qazim Pali”, Borsh. Vlerésojm
se né raport me parashikimet e Kodit Zgjedhor dhe né raport me parashikimet e Kodit Civil, né
rastin e burimive té sistemit shkollor prauniversitar nuk gjendemi né shkelje té kétyre burimeve.
Specifikimet qé ligjvénési i ka dhéné burimit né parashikimet e nenit 92 pika 2 si dhe né harmoni
me nenin 142 té Kodit Civil, sanksionohet garté se “burim do té quhet sendi i paluajtshém
ndértesa e lidhur me tokén e trupézuar me té né ményr té géndrueshme”. Gjithashtu sgaroj se
né njésiné administrative Borsh, i vetmi shesh publik éshté oborri i shkollés sé mesmé té
bashkuar “Qazim Pali”. Né periudhén qé éshté zhvilluar takimi, shkolla ka géné e mbyllur.

11. KAS-i, pasi dégjoi shpjegimet e paléve dhe pérgjigjet e pyetjeve, mori né shqyrtim:

- Denoncimin nr. 2 ID té protokolluar me nr. 2335 mé daté 02.08.2024 nga Koalicionin Pér
Reforma, Integrim dhe Institucione té Konsoliduara (KRIIK).

- Vendimin nr. 187, daté 08.10.2024 “Pér shqyrtimin administrativ t& denoncimit nr. 2 ID nga
Koalicioni Pér Reforma, Integrim dhe Institucione té Konsoliduara (KRIIK), ndaj personave
pérgjegjés pér shkeljet administrative pér zgjedhjet e pjesshme pér kryetar té bashkisé
Himaré té datés 4 gisht 2024”, té Komisionerit Shtetéror té Zgjedhjeve.

- Prapésimet e pérfagésuesit té z. Vangjel Tavo

Né pérfundim té shqgyrtimit administrativ dhe té vlerésimit té provave dhe pretendimeve
pérfundimtare,

KAS-i konstatoi:

1. Gjaté diskutimeve né dhomé késhillimi, rezultoi se dy anétaré té KAS ishin pro pranimit té
kérkesés sé Komisionerit Shtetéror té Zgjedhjeve pér vendosjen e sanksionit administrativ gjobé
ndaj Zj. Haide Dhuli, Drejtorit té Shkollés s&é Mesme té Bashkuar “Qazim Pali”, Borsh dhe Z.
Vangjel Tavo, kandidat pér bashkiné Himaré. Ndérkohé qé dy anétarét e tjeré prezent né seancé
ishin kundér pranimit té kérkesés sé mésipércituar té Komisionerit.

2. Né nenin 21 té kodit Zgjedhor sanksionohet se: “3. Aktet administrative bazé té KAS-it jané
vendimet. Vendimet merren kur pro tyre votojné sé paku tre anétaré, pérve¢ vendimit sipas

shkronjave “a”, “b” ose “c” té pikés 1, kur objekt i ankimit éshté kundérshtimi i tabelés
pérmbledhése pér rezultatin e zgjedhjeve né zonén zgjedhore. Né kété rast vendimi merret kur

pro tij votojné sé paku katér anétaré.”.

3. Duke gené se rasti objekt shqyrtimi nuk pérfshihet né kategoriné e pércaktuar né shkronjat “a”,
“b” ose “c” té pikés 1 té té njéjtit nen, atéheré pér pranimin e kérkesés sé KSHZ nevojiten qé pro
saj té votojné té paktén 3 anétaré.

4. Né kéto kushte, duke gené se numri i nevojshém i 3 (tre) votave nuk arrihet, atéheré kérkesa nr.
4 e KSHZ “Pér vendosje sanksioni administrativ” nuk mund té pranohet.

PER KETO ARSYE:

Mbéshtetur né nenin 21, pika 3, té ligjit nr. 10019, daté 29.12.2008, “Kodi Zgjedhor i Republikés sé
Shqipérisé”, té ndryshuar, Komisioni i Ankimimeve dhe Sanksioneve

VENDOSI:

1. Mospranimin e kérkesés nr. 4 daté 15.11.2024 té Komisionerit Shtetéror té Zgjedhjeve, pér
shkak té mungesés sé numrit té mjaftueshém té votave.

Ky vendim hyn né fugi menjéheré dhe publikohet né fagen zyrtare té Komisionit Qendror té
Zgjedhjeve.

Bazuar né pikén 1, té nenit 18 té ligjit nr. 49/2012 “Pér gjykatat administrative dhe gjykimin e
mosmarréveshjeve administrative”, té ndryshuar” mund té béhet ankim kundér kétij vendimi né
Gjykatén Administrative Tirané, brenda 45 ditéve nga njoftimi i tij.

Njoftuar paléve té pranishme me shpalljen.

U shpall sot mé daté 05.12.2024

Elvis CEFA - Relator
Elvin LAKO - Anétar
Ledio Braho - Anétar
Koli BELE - Anétar
o\

